
Una sa lahat, buong puso akong nagpapasalamat sa inyong pagdalo sa pagtitipong ito. Higit pa ang aking pasasalamat sa inyong pagtangkilik sa aba ninyong lingkod. Sa araw na ito, taos-puso kong tinatanggap ang hamon ng kinabukasan – and hamon ng sambayanan na hirap na hirap na, aping-api na, at mistulang nauubusan ng pag-asa para sa isang matiwasay at maayos na buhay, hindi lamang para sa kanilang mga sarili kundi para sa susunod na saling-lahi ng ating Inang Bayan. 

Ang buhay sa mundo ay sadyang mapang-api. Mahigit tatlong taon na ang nakalilipas, ang inyong abang lingkod ang kinikilala bilang tagapagligtas ng mga biktima ng krimen, tagahabol ng mga kriminal at masasamang-loob, saan mang lupalop sila magtago. Subalit, sadyang madaling makalimot ang ating mga mamamayan. Nang walang humpay na ginamit ng pamahalaang Arroyo ang kanilang kapangyarihan at puwersa upang maghasik ng kasinungalingan laban sa kin upang sirain ang aking pagkatao, tila nalibing lahat sa limot ang magagandang bagay na aking nagawa para sa ating Bayan at sa ating mamamayan. Sa dami ng paninirang ginawa sa akin, marami sa ating mga kababayan ang nagpahayag ng pagdududa na maari ngang totoo ang ikinakalat na kasinungalingan ng aking mga kaaway. Buong kasinungalingan akong pinagbibintangan ng katakut-takot na krimen mula illegal drugs, kidnapping, money laundering at kahit ano na lamang na maari nilang imbentuhin.

Tahasan kong sasabihin sa inyo. Ako ay naglilingkod nang buong tapat at malinis sa loob ng 30 taon sa pamahalaan bilang isang kawal ng hukbong sandatahan at pambansang kapulisan. Ni minsan ay hindi ko dinungisan ang aking paglilingkod sa ating Inang Bayan. Maging ngayong ako'y isang Senator, patuloy kong tinatangkilik ang aking personal credo – What is right, must be kept right. What is wrong, must be set right.

Simple lamang ang aking katanungan sa inyo – kung may nagawa kaya akong kalahati man lang ng lahat ng ibinibintang sa aking ng gobyernong ito, ako kaya ay naririto pa sa inyong harapan sa araw na ito?

Isang pangulo ng Estados Unidos ang minsa'y nagsabi ng ganito - “What is the use of being elected or re-elected unless you stand for something?” Anong saysay ng mahalal kung wala kang paninindigan?

Ang Pilipinas ay nasa ICU (Intensive Care Unit). Ang krimen ay laganap. Ang katiwalian ang naghahari at namamayagpag. Crime rules. Corruption reigns. Life is cheap. Ang ekonomiya ay bagsak. The country's infrastructure is falling apart.

Hopelessness has replaced pessimism.

Ang unemployment ay nasa 12.7%. 4.35 milyon ang walang trabaho, pinakamataas mula noong 1984. Ang tax collection sa loob ng 20 taon ay nasa 15% - 17% lamang ng GDP. Noong nakaraang taon, umabot lamang sa 12.2% in the first quarter of this year, 11.7% lamang.

2,859 na ang negosyong nagsara noong 2001. 3,296 noong nakaraang taon. Sa 2010, ang populasyon ay aabot sa 100 milyon kung magpapatuloy ang population growth rate na 2.36%. Ang palitan ng piso sa dolyar ay papalo ng P120 - $1 kung di magbabago and rate of decline ng piso sa dolyar.

Kung hindi pa tayo magbabago; kung wala pa ring tunay na pagbabago, ang inang bayan natin ay magiging pinaka-kulelat sa buong Asya.

Lalong nakagigimbal, ang kriminalidad ay pinakalaganap sa buong kasaysayan ng ating bansa. Magtapatan nga po tayo---ilan sa atin ang nakatutulog ng mahimbing habang wala pa sa ating mga tahanan ang ating mga anak? Tayo mismo, palagay ba ang ating loob habang nasa labas pa tayo ng kalsada?

Corruption has been institutionalized. Katiwalian sa gobyerno ay hindi lamang laganap, kundi sobra-sobra na! Sukdulan na! Nakakasuka na! 

Panahon na upang sagipin ang ating bansa; at sagipin ang sambayanang Pilipino.

Isipin nating lahat ang kinabukasan. Ang tama ay ipaglaban; ang mali ay labanan.

At ano nga ba ang dapat nating unahin?

1. The most urgent - Restore Justice, Law and Order. Ano mang magagaling na programang pang-ekonomiya, walang mangyayari kapag walang katarungan. Kung walang nagpapairal ng batas, at kung walang katahimikan. 

2. Sobrang gastos at kulang ang kinikita ng pamahalaan. 

3. Itigil ang katiwalian. Stop Kurakot! At least 20% of what is left after servicing of debt and personnel services is lost to corruption. Unless the President himself leads by example, corruption will thrive. 

4. Pataasin ang yaman ng ating bansa, at ng sambayanan, sa pamamagitan ng dagdag na hanapbuhay. Kailangan nating tangkilikin ang kalakal, lalung-lalo na ang mga maliliit na mangangalakal. 

5. Upgrade Education. Sadyang babaguhin ang sistema ng edukasyon upang maging panalo, at hindi talunan ang ating mga kabataan, at taas-noong makikikumpetensya sa buong mundo. 

6. Institute investor-friendly and predictable economic policies. Hindi pabagu-bago. Hindi atras-abante. Magkakaroon tayo dapat ng liderato na ang binigkas na pananalita ay hindi mababali, upang igalang ng lahat. 

7. Palakasin ang hudikatura. Hudikaturang tapat at totoo sa tungkulin sinumpaan, hindi hudikatura de areglo. 

8. A national health policy to make affordable quality health care a right, not a privilege. Gahol na gahol na tayo sa panahon. Wala nang oras na maaring sayangin. 

Ano nga ba ang dapat nating gawin?

Sa isyu ng krimen, ang bawat barangay ay magiging ligtas sa kriminalidad. From Day One, the entire criminal justice system will be harnessed in an unprecedented campaign against drug lords, kidnap for ransom gangs and other criminal syndicates. Susundin natin ang batas sa death penalty at hindi isususpindi ang parusang kamatayan para sa mga kidnaper at drug lords. Walang patawad!

Ang mga tiwaling pulis ay agad sasampahan ng kaso, tatanggalin sa tungkulin at gagwaran ng parusa. Ang makikita ng ating mga mamamayan ay bagong kapulisan na may malasakit; bagong kapulisan na mangangalaga sa katiwasayan sa bawat barangay. Mga pulis na hindi nangongotong at nang-aabuso.

Sa isyu ng kurakot at talamak na katiwalian, gagawin nating simple at bukas na bukas ang pakikipagtransaksiyon ng ating mga mamamayan sa lahat ng sangay ng pamahalaan. Mismong ang pribadong sector ay hahamunin nating mag-inspeksiyon sa mga proyekto upang siguraduhing walang kalokohan at katiwalian.

Within 6 months, full transparency in government purchases will be observed through procurement.

From Day One, we will act swiftly to prosecute grafters without fear or favor. Ginawa na natin iyan sa PNP.

Sa isyu ng Kalusugan, hindi pribilehiyo, kundi karapatan ng bawa't mamamayang Pilipino, lalo na ng mahihirap, ang kalusugan bawat pamilyang. Ipaiiral natin ang National Health Insurance Law, hindi sa estatistika kundi sa tunay na gawa. Dapat lahat ng pamilyang Pilipino ay may health insurance. May tatlong programang pangkalusugan ang dapat pagtuunan ng pansin.

Una, gamot laban sa TB. Pangalawa, population management program at pangatlo, pangkalahatang pagbabakuna tungo sa immunization ng sanggol.

Sa Isyu ng Edukasyon, nararapat lamang na ang public school ay kasing husay kung hindi man mas mahusay kaysa private schools. 

Kailangang maibalik ang wikang Ingles bilang medium of instruction sa mga paaralan. Huwag naman sanang sabihin na hindi makabayan ang ganitong hakbangin. Sa panahon ng globalization, kailangang pag-ibayuhin ang galing at husay ng bawat Pilipino sa buong mundo.

Dapat ang mga silid aralan ay magkakaroon ng computer. Bawat paaralan, dapat may sapat na bilang ng mga computers.

Sa ngayon, limang estudyante ang naghihiraman sa iisang libro. Bakit ganito? Sapagkat taun-taon bagong serye ng aklat ang lumalabas – dahil kapag may bagong pamimili ng libro, may kumikita ng malaki. Ibalik natin ang panahon na ang mga aklat ay ipinamamana sa mga nakababatang kapatid ng panganay na anak.

Ang telebisyon ng gobyerno ay gagamitin lamang sa edukasyon at impormasyong pangkabuhayan; at hindi sa propaganda para sirain ang mga kalaban sa pulitika.

Marahil ay hindi ninyo alam na tayo ay nangangailangan ng 300,000 kms of roads. Sa kasalukuyan ay mayroon tayong 190,000 kms. Sira sira pa. Only 18% of these roads are paved. Thailand has 82%, Malaysia 74%, Indonesia 47% and Vietnam has 35%.

Sa turismo, sa dinami-dami ng magagandang lugar sa ating bansa, napakaliit ng ating bahagi sa mga turistang pumupunta sa ating bansa. We will develop tourism estates and support them with necessary infrastructure such as sea and air access points. Alam nating magagawa lamang natin ito kapag mahusay ang takbo ng peace and order.

Sa irigasyon ng mga bukirin, ang teknolohiya para sa agrikultura at masaganang pangingisda ay tutulungan nang buong kakayahan ng gobyerno. Pumasok na ang hybrid rice sa ating bansa. Ang pinakamataas na ani ay naitala na sa 170 cavans sa isang ektarya. Susuportahan ng buong buo ng gobyerno ang ganitong gawain upang maging self-sufficient na muli tayo sa bigas.

Maisasakatuparan nang mahusay ang lahat nang ito kapag ang mga lokal na pamahalaan ay bibigyan natin ng sapat na responsibilidad na may kaakibat na awtoridad. To allow the various components of society to blaze their own paths, solve their own problems and contribute to increase national wealth.

We will devolve much of the national government's functions, power and authority to the local governments. We will dismantle the instruments of centralized national control so that our people may be more effectively, efficiently and swiftly served. Ibababa natin ang gobyerno sa mga bayan at lalawigan. Higit na kilala ng ating mga punong lalawigan at punong bayan kung sino ang mga may sapat na kakayahang magsipagbayad ng buwis. Dapat lamang na sila ay masingil ng wasto.

Nakakalungkot makita ang ating mga punong bayan na nagmula pa sa malayong lugar na namamalimos ng pondo sa DBM at sa iba't-ibang ahensiya ng pamahalaan. Kapalit ng responsibilidad sa pagdagdag sa kaban ng bayan, dagdag din ang awtoridad, dagdag din ang biyaya.

Ginawa ko na rin iyan noong panahon ng aking panunungkulan sa PNP. I downloaded the resources from Camp Crame and regional offices to the police stations and frontline units. 15% at headquarters; and 85% to the frontline.

Ang magiging hamon ng kinabukasan para sa ating lahat – disiplina, katapatan, pamahalaang seryoso at no-nonsense. Walang sinisino. Ang mali ay lalabanan, ang tama ay ipaglalaban – sa lahat ng bagay at sa lahat ng oras.

Hindi na rin lingid sa inyong kaalaman, maaari ngang may namumuong iringan at hindi pagkakaunawaan sa hanay ng ating partido at maging sa oposisyon. Ito ay pansamantala lamang. Sa dulo ay makikita rin natin ang liwanag ng pagkakaisa upang manaig ang katarungan at kaayusan sa kapakanan ng ating bayan at upang makamtam natin ang walang duda at agam-agam ang matamis na tagumpay.

Mulat sapul ay naging mapagkumbaba ako sa ating mga kapanalig. Sinikap kong makipag-ugnayan sa kanila upang sa simula pa lamang ay maiwasan ang ganitong sitwasyon. Nararapat lamang na ipagpatuloy ang pakikipag-ugnayan, subalit sa isang pamamaraang makatarungan, malinis ang hangarin, walang pag-iimbot at pagiging matapat sa isa't isa.

At naisayos natin ang PNP, na halos sampung porsyento ng buong pamahalaan. Nadisiplina natin ang kapulisan, na armado at mabangis. Imbes na abusado, naging katulong, naging kasangga ng mamamayan.

Ipagpatuloy natin ang laban upang mapalitan na ang mahinang gobyernong ito, upang maalis na ang talamak na katiwalian na siyang kumikitil sa buong sambayanan, upang manaig ang maayos at mahusay na pamamalakad na ipinagkakait sa atin ng pamahalaang Gloria Macapagal Arroyo. Kayo, ako – lahat ng nasa hanay ng oposisyon. Magsama-sama tayong lahat tungo sa tugatog ng tagumpay.

Mabuhay ang Laban ng Demokartikong Pilipino! Mabuhay ang Puwersa ng Masang Pilipino! Mabuhay ang oposisyon! Mabuhay ang Pilipinas! Mabuhay ang Pilipino!

Maraming salamat sa inyong lahat.

